Qabel ma wiehed jibda storja, ricerka, jew jiggudika
avveniment, grajja jew rakkont, tajjeb li wiehed ghandu
l-ewwel u qabel kollox ifittex il-bazi ta’ dak li jkun ser jikteb
fuqu, tghiduli mhux fatt dan li ghandu jsir. Imma lkoll nafu Ii
mhux dejjem isir hekk, u minhabba din ir-raguni r-ricerka jew
il-progett nnifsu ma jkunx lahhaq l-ghan tieghu u ma jkollniex
rizultat misthoqq. Kemm hu fa¢li nghidlek delinkwenti qabel
nara l-ambjent u I-hajja li ghext jew gaghluk tghix. Fuq is-
suggett li xtaqt nitkellem maghkom huwa xi ftit bla sens ghal xi
whud, spe¢jalment min mhux Marsi bhali, ghax jahseb li dan li
gej huwa indirizat ghall-Marsin biss meta mhux il-kaz.

Kull belt u rahal f"Malta ghandha I-glorji u disfatti taghha,
grajjiet li nibqghu ni¢celebrawhom u nfakkruhom u ohrajn
nipprovaw ninsewhom illum qabel ghada. Sfortunatament
f’Malta ghandna nies li baqghu jirtu s-sens u l-attitudni ta’
pregudizju bejn rahhal u iehor, ghalkemm dan hu ukoll
marbut mal-kultura u I-folklor ta’ pajjizna, inhoss li sa certu
punt esagerajna wisq u morna altru min sens komun. Hlogna
I-kultura ta’ FUQ u tan-naha T’ISFEL. Tfajnijhom f’keffa li
tan-naha ta’ fuq ipprivileggati u t'isfel zventagjati. Mela hawn
gabel ma’ pajjiz qed ihares bmod differenti lejn I'iehor ga
ghandna qasma bejn ta’ FUQ u T“ISFEL.

Ghaliex gara dan? Fittixt u gharbilt sew qabel ma’ nharbex
hsibijieti fuq dan is-suggett, waqt it-tiftix tieghi u ricerka
fuq dan is-suggett, rajt li wara I-qasma ta’ Malta ta’ FUQ u
T’ISFEL, tezisti qasma ohra bejn rahhal u iehor, bejn belt u
ohra, u biex tghaxxaq kollox tezisti ukoll qasma fl-istess belt u
rahal, bejn l-istess nies, rahhala , beltin, il-kagun ta’ dan jista’
jkunu varji, jew il-parrokjalizmu, id-distanza minn naha ghall-
ohra ,il-lingwagg u drawwiet u hafna ntitef ohra li ghall-lum
jistghu narawhom banali, imma ma kienux jarawhom hekk
meta nholqu. Kienu parti mill-hajja ta’ kull jum.

Il-Marsa, huwa sabborglijinsab fid-dahla gewwinija tal-Port
il-Kbir. L-istorja tal-Marsa ma bdietx fl-1913, meta 1-Marsa
nqatet minn parrocci ohra ta” Rahal Gdid, il-Hamrun u Hal
Qormi. L-istorja tal-Marsa tista’ tghid li bdiet meta l-ewwel
bnedmin li rifsu fuq Malta biex jaghmru fiha, il-bosta fdalijiet
li nstabu u ghadhom jinstabu xiehda ta’ dan, kull hakma u
epoka li ezistit f’Malta nstab tracci tieghu fil-Marsa u nistghu
nithmu li dan sehh ghaliex il-Marsa kienet port fiha ‘nnifisa u
min gie fuq qoxra tal-bahhar iktar zgur milli forsi baqa diehel
fil-gewwieni tal-Port il-Kbir, li ma zmien gie msejjah Marsa.
Sa kemm l-art tal-Marsa kienet maqsuma u taghmel parti

minn artijiet ta’ parrocci ohra, kellek hafna bliet u rhula li ga
kien ilhom li jezistu mijiet ta’ snin qabel, li ga kellhom storja
b’nishom u grajjiethom li jissemmew fl-istorja ta’ Malta. Imma
b'dagsekk lilna I-Marsin dan ma jé¢ekkiniex, li nistghu nghidu
zgurlifl-1913 il-Marsa gabret fihdana l-istorja kollha taghha, li
kienet mifruxa {"irhula ohra tal-vi¢in u min hemm il-quddiem
tqeghdu fl-arkivju ta’ l-istorja taghna li hija parti mill-istorja
ta’ Malta. Mill-1913 min ga kien joghqod il-Marsa issa beda
jissejjah Marsi, mhux ghax gabel ma kienx imma ghax ahna
I-Maltin maghgunin hekk, kellna nistennew li nsiru parroc¢ca
f’April ta’ 1913 iddedikata lis-SSma Trinita biex din id-dahla
tal-port tinghata gharfien shih bhala lokal jew distrett, qabel
kellek min isejjah dawn l-inhawi bhala il- PORTU NOVU.
Fl-istorja nsibu li l-ewwel abitanti li sorgew f’Malta
bhala kolonizzaturi aktarx kienu 1-Feni¢i, bosta minnhom
stabilixxew ruhhom u baqghu Malta, dawn ghamlu lil-Malta
centru ta’ tbahhir mi¢-Centru tal-Mediterran ghall-kummerc
li kienu maghrufin ghalih. Fil-Marsa sibna u ghadna nsibu
bosta fdalijiet ta’ din l-epoka, dags kemm sibna tal-Griegi
u tar-Rumani, ghandna pataflun ta’ dokumenti ta’ taghrif li
jghidulna b'dawn is-sejbiet L-istoriku Gian Frangisk Abela
hallina dan miktub fil-kitba tieghu ‘DESCRIZIONE DEL
ISOLA DI MALTA’ Min ghammar fil-Marsa, ghammar hawn
ghax kien sab ilqugh ta’ port kenni ghall-qxur tal-bahhar tieghu
u dan baqa sejjer sa l-ahhar hakma li kellna, sa dik Ingliza.
S’hawn rajna li l-ewwel abitanti Marsin iktar iva milli le
setghu kienu bahhara u sajjieda li bnew il-griebegg u l-binjiet
taghhom f’dawn l-inhawi .Mal-medda tas-snin u hawn grejna
hafna l-quddiem, din id-dahla saret aktar min qatt qabel il-

mira ghall min kien jahkimna l-ahhar, jigifieri dik Ingliz fejn
fl-186S il-gvernatur Le Merchant twebbel li jibda l-progett
tant ambizjus ghal dak iz-2mien dak tal-porto nuovo [PORTU
NOVU] bl-ilsien il-poplu Malti.

Dan il-progett gab hafna xoghol u ezodu ta’ haddiema
bil-familji taghhom minn irhula ohra lejn il-Marsa. Wara
dan il-progett beda jigi ntrodod f’pajjizna il-hadt u garr tal-
faham bil-ftuh tal-kanal ta’ Swejz fl-Egittu. Hafna familji bi
tfal numeruzi bdew gejjin isorgu fil-Marsa bil-gzuz, uhud
minnhom sabu biss fejn idabbru rashom £’xi gorbog f’nofs ta’
ghalqa, imbasta jkun vicin ix-xatt ghax hawn kien hobzhom
u l-ghixien taghhom. Bosta minnhom telqu x-xoghol iebes
tar-raba ghax raw li I-port tal-Marsa kien ghajn ta’ prosperita.
Meta beda jigri dan kollu xi negozjanti twebblu jibnu ghadd
ta’ mhazen u anke knisja li llum nghidula ta’ Cejlu ddedikata
lil ommna Marija tal-Grazzji. Wiehed minnhom in-negozjant
Bormliz Giuzeppe Zammit. Ix-xoghol tax-xatt kien ta’ tbatija
u ghal xi whud skabrus, u ghalhekk mhux kulhadd kien lest
li jidhol ghal dan ix-xoghol tant iebes, sa kemm ma kienx
hawn il-gustizzja so¢jali l-imghallmin il-bi¢¢a I-kbira taghhom
bla qalb u jhallsu hlas mizeru setghu ghamlu dan b'rihet il-
hakkiem. L-ewwel Marsin tax-xatt raw tbatija kbira u sa ¢ertu

punt mohgqrija, fejn kellek sa haddiema li kienu jiehdu xoghol
bl-irkant, min jiehu l-inqas u b'detriment ghall-haddiema
ohra li kienu jaghmlulek iljieli reqdin barra fis-sirda fl-art
biex filghodu jsibu ruhhom minn ta’ l-ewwel, sakemm ma
jkunux gew traduti minn shabhom stess. Tbatija fizika u dik
morali, kienu Zminijiet inumani li ma kellekx lil hadd jagbez
ghalihom, meta kienu ser isibu farag f’Manwel Dimech il-
kelliem ghall-klassi I-baxxa, il-hakkiema eziljawh.

IL-FAHHAMA

Bla tlaqliq nghidu li l-haddiema tax-xatt tal-imghoddi
l-aktar il-fahhama kienu jigu wisq pregudikati mill-bqija
ta’ xoghol iehor. Huwa fatt maghruf li I-pregudizzju kontra
l-imgieba tal-fahhama kienet kbira wisq, fcertu kazi
imwarrbin u mzebilhin. Is-sur Anton Cassar gurnalist u
kittieb Marsi bhalna fil-ktieb tieghu ¢oe hajtu, HAJTI MHIX
KOLLHA WARD U ZGHAR, jghid bla tlagliq id-differenza
u l-istigma li batew ulied il-fahhama. Bl-istess kejl, anki San
Gorg Preca meta kien imur jilqa’ lill-haddiema tal-faham,
huma u tilghin lejn darhom, biex iberikhom kien sahansitra
jbusilhom saqajhom, kien hemm min iddisprezzah ta’ dan
il-gest. L-istess nistghu nghidu meta xi fahhama kienu jridu
jirkbu t-tramm ghal rahalhom, kien hemm spazju ghalihom
biss.

Minhabba li xoghol tax-xatt l-iktar tal-fahhama kien ta’
tbatija uskabruskellek tip ta’ nieslijridu jew majriduxkellhom
bilfors jaghmlu dan ix-xoghol,dawn setghu kienu I-fqar, nies
ta’ kondotta mhix daqstant tajba, u nies li ma kienux kapaci
jafu xejn hlief jghabbi u jhott il-faham. F’kelma wahda kellek
hafna haddiema bla skola xejn u I-uniku xoghol li seta’ jaghmel
kien dan ix-xoghol. Irridu nghidu ukoll i minn dak iz-zmien
il-Marsa bdiet timtela b'ghadd gmielu ta’ familji minn irhula
ohra, bhal Hal Lugin, Qriema. Zebbugin, Zwieten, Zrieraq
u hafna Ghawdxin. Ghadu jezizti dan id-demm Ghawdxi
fil-Marsa spe¢jalment mill-knisja tat-Trinita lejn ix-xatt, It-
tabib Nerik Sacco, li kellu spizerija I-Marsa, kien jghid li fil-

Marsa kellek komunita ta’ razza Ghawdxija. B'din it-tahlita ta’
nies min kull rahal f’Malta u Ghawdex kellek ukoll tahlita ta’
djalleti, drawwiet u hsibijiet li flimkien bdew jaghtu identita
gdida u hajja fost il-Marsin li thalltu maghhom. Ghalkemm
b'dawn it-tahliet u differenzi, kellek xi haga biss komuni
bejniethom dawn kollha; dan kien biss li Ikoll kienu nies fqar
li gew isorgu fil-Marsa ghax kien I-uniku post f’Malta dak iz-
zmien li seghtu jittrejqu fih. Mhux ta’ b’xejn li tabib Nerik
Sacco li kien it-tabib tal-Marsa kien iktar juza il-professjoni ta’
tabib bhala karita milli bil-flus ma’ dawn il- fqajrin.

Mela I-ghagna taghna l-Marsin hija frott ix-xoghol u
tbatija, li flimkien mal-hajja so¢jali xejn sabiha ta’ I-imghoddi
komplew ghaksu lil dan il-poplu msejken ghax kien bla
taghlim. Dan kollu jgib id-dnub mhux biss morali imma anke
id-dehra tal-individwu nnifsu, minhabba din il-qaghda ta’
tbatija u njoranza li ssarfet f’'delinkwenza, dan kollu setgha
poggina bhan-nies bla edukazjoni u bla manjieri, flok nuza
kelma ohra li Zgur ma tixirqinix, ghalkemm haddiehor uza
biex iwegghana. Mela ghax fahham; xoghol li seghtu jahdmuh
biss nies il-baxxi u bla skola, xoghol li jhammgek ,u jdellkek
u mahmug, li seta’ jaghmlu bniedem bla manjieri, seta beda
jidher skabruz u ta’ min jahrab minnu , ghalhekk wehel
l-individwu, wehel il-haddiem, u I-post fejn jahdem, f’kelma
wahda il-Marsa u -Marsin. Ma’ din listigma kien hemm
hafna aktar fatturi li komplew ziedu d-doza ta’ inferjorita
lejn il-Marsa u -Marsin. It-tahlita ta’ nies delinkwenti bhal
per ezempju nies bhal Ruzar Mizzi 1-Lais li kien bniedem
ta’ kondotta hazina, Ghaxgi u li kien joqghod x’imkien ix-
xatt seta kompla jgharraq l-istampa ga mghatna tal-Marsa u
I-Marsin. Kellek familji Marsin b’ghadd gmielu ta’ tfal li kienu
jghixu f’griebeg u xi kultant, flimkien mal-annimali. Minghajr
ma jaghtu kass l-igene, kif ghidtna aktar qabel familji b’hafna
tfal, u ghalhekk izjed faqar u ghalhekk kellek dik li I-missier

jiflah jew ma jiflahx irid jara min fejn ser jiddobba logma hobz
ghall-familja bis-sewwa jew bid-dnewwa jew jittallab. Kellek
¢ertu toroq fil-Marsa li kienu msemmija ghall-istorbju ta’ tfal
jistona ma’ I-ghajjat ta’ xi gabillot li fil-Marsa kien hemm bil-
giuz.

Jinghad li fit-triq il-Marsa maghrufa aktar mill-anzjani
taghna bhala Via Marsa, u dan f’nofs il-bidu tas-seklu 20 in-
nisa kienu johorgu jreddghu lit-trabi taghhom fuq I-ghatiebi
tad-djar taghhom, din setghet kienet uzanza fl-irhula ohra
ukoll u li setghu gabu, ommijiethom meta gew joqghodu fil-
Marsa. Forsi llum dan ma temnuhx, u tarawh hamallagni!!,
imma dari kont tarah u tmissu b'idejk, u kien l-ordni tal-
gurnata u dan kollu seta’ kompla kabbarI-istampa lihaddiehor
iktar pulit u edukat beda jara kera.

(ikompli f’harga ohra)

